
O exame consta de catro preguntas obrigatorias, de 5, 1, 2 e 2 puntos, respectivamente; as dúas 
primeiras son de resposta única e as dúas restantes teñen posibilidade de elección entre 
apartados. 
 
PREGUNTA 1. COMPRENSIÓN E INTERPRETACIÓN DE TEXTOS. (5 puntos)  
CONTEXTO: 

O presidente electo de Estados Unidos, Donald Trump, insiste nos seus plans expansionistas de 
adquirir Groenlandia, baixo soberanía danesa, para convertela en territorio estadounidense, ou de retomar 
o control da canle de Panamá. E non descarta recorrer a presións militares ou económicas para conseguilo. 
Nunha rolda de prensa na súa mansión de Florida, Mar-a-Lago, o republicano asegurou que Estados Unidos 
necesita ambos os territorios para garantir a súa seguridade económica (traducido de elpais.com, 
07/01/2025). 

Ante o debate que suscita esta noticia entre os seus compañeiros de curso vostede argumenta que 
mesmo nos momentos expansionistas dos inicios da Roma antiga houbo algún gobernante que considerou 
sempre mellor rexeitar opcións belicosas, e promover a paz e as reformas institucionais e sociais 
beneficiosas para o seu pobo. Como proba utiliza o seguinte texto latino, que vostede comprende 
perfectamente, como pode demostrar mediante unha destas dúas maneiras: traducindo o texto ou ben 
respondendo, en latín, as cinco cuestións derivadas do texto. (5 puntos) 
 
TEXTO: 

Postea Numa Pompilius rex creatus est, qui bellum quidem nullum gessit, sed non minus civitati 
quam Romulus profuit. Nam et leges Romanis moresque constituit, qui consuetudine proeliorum iam 
latrones ac semibarbari putabantur, et annum descripsit in decem menses, et infinita Romae sacra ac 
templa constituit. 
 
CUESTIÓNS: 

1. Quis Numa Pompilius fuit? 
2. Fuitne Numa bellicosus an pacificus? 
3. Quid Numa constituit? 
4. Quomodo Numa annum descripsit? 
5. Cur Romani semibarbari et latrones putabantur? 

 
PREGUNTA 2. COMPRENSIÓN E INTERPRETACIÓN DE TEXTOS. (1 punto) 
Analice morfolóxica e sintacticamente este fragmento do texto anterior: (1 punto) 

qui bellum quidem nullum gessit 
 
PREGUNTA 3. LATÍN E PLURILINGÜISMO. (2 puntos) 
Responda un destes dous apartados: 
 
3.1. Sinale o prefixo de orixe latina e explique que significado achega en cada unha das seguintes palabras: 
"coautor", "extraoficial", "interdental", "perdurar", "ultramarino". (2 puntos) 
3.2. Explique o significado das seguintes expresións latinas e utilíceas nun exemplo adecuado: "a 
posteriori", "intelligentibus pauca", "nihil obstat", "rara avis", "sponte sua". (2 puntos) 
 
PREGUNTA 4. A LITERATURA LATINA NOS SEUS TEXTOS. (2 puntos) 
Responda un destes dous apartados: 
 
4.1. Sintetice os principais temas da comedia plautina. (2 puntos) 
4.2. Sintetice as principais características da Eneida de Virxilio. (2 puntos) 


